
Foreldrafundur í Öxarfjarðarskóla fimmtudaginn 1.október 2026 kl. 17:00 – 19:00 

 

Mættir voru alls 17 manns. 

1. Kosning í stjórn foreldrafélagsins fyrir skólaárið 2026-2027. Allir endurkjörnir. Í stjórn 
sitja Ann-Charlotte Fernholm, Elvar Már Stefánsson, Silja Rún Stefánsdóttir og Svala Rut 
Stefánsdóttir. 

2. Íslenska æskulýðsrannsóknin. Skólastjóri fór yfir helstu niðurstöður könnunarinnnar 
sem lögð var fyrir nemendur 4. – 10.bekkja sl. vor.  Í niðurstöðunum eru þó einungis tekin 
saman svör nemenda úr 6. – 10.b sem eru 20 talsins. Þeir efnisflokkar sem spurt er um í 
könnuninni eru: menntun, heilsa og vellíðan, öryggi og vernd, þátttaka og félagsleg tengsl 
og lífsgæði og félagsleg staða.  
Helstu jákvæðu niðurstöðurnar eru þær að um 90% nemenda líkar vel í skólanum og 
tæplega 80% treysta kennurum sínum en traust hefur minnkað frá í fyrra. Þá eru 54% 
ánægð með lífið sem hefur minnkað talsvert frá fyrri árum en lífsánægja mældist t.a.m. 
75% í fyrra.  Bestu niðurstöðurnar eru þær að 93% nemenda eiga auðvelt með að tala 
við a.m.k. annað foreldrið og hefur það aukist sl. ár. Hins vegar mælist tíð andleg 
vanlíðan 53% meðal nemenda og hefur aukist frá því í fyrra þegar hún mældist 20%. Í því 
sambandi voru samfélagsmiðlar og mikil notkun skjátækja rædd meðal fundargesta og 
fólk almennt sammála um að kvíði, depurð og önnur líkamleg vanlíðan tengist mikilli 
skjánotkun og samskiptum á netinu. 

3. Heimili og skóli – Guðbjörg Magnúsdóttir frá samtökunum var með innlegg um 
mikilvægi góðra samskipta heimila og skóla. Hún fór einnig inn á niðurstöðurnar úr 
Íslensku æskulýðsrannsókninni, hvernig hægt væri að bregðast við og leiddi síðan 
umræður og vinnustofu um farsældarsáttmála fyrir skólann í heild.  Miklar og góðar 
umræður spunnust og þátttakendur voru sammála um að svona fundir væru mun 
árangursríkari þar sem kafað væri í málefnin með umræðum en ekki síður að gera 
farsældarsáttmála fyrir heimilin og skólann sem undirritaður væri af foreldrum.  
Rætt um að hafa annan foreldrafund um miðjan nóvember til að fylgja þessu eftir og 
vona þá að fleiri sjái sér fært að mæta. 

 

Fleira ekki tekið fyrir. 

Hrund Ásgeirsdóttir tók saman 

 


